
РЕПУБЛИКА МАКЕДОНИЈА

МИНИСТЕРСТВО ЗА ЕКОНОМИЈА

___________________________________________________________________

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ИНДУСТРИСКАТА СОПСТВЕНОСТ
Скопје,  септември 2013 година

ВОВЕД:

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Стекнувањето, остварувањето и заштитата на правата од индустриска сопственост се уредени со Законот за индустриска сопственост ("Службен весник на Република Македонија" бр.21/09 и 24/11). 

Предложените измени и дополнувања на овој закон се во насока на  постигнување хоризонтално усогласување со Законот за иновациска дејност, во насока на вградување на правилата кои произлегуваат од иновациската дејност.

Една од позначајните измени кои се предлагаат со Законот чие донесување се предлага е дополнувањето на поимот правен следбеник во насока на тоа дека под поимот правен следбеник се подразбира и високообразовна односно научно-истражувачка установа, во која е создадена иновацијата како резултат на иновациска или развојна дејност, финансирана со средства од Буџетот на Република Македонија.

Исто така со предвидените дополнувања во Законот се уредуваат правaтa кои произлегуваат од иновациската дејност .
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН
Целта на предложениот закон за изменување и дополнување на Законот за индустриска сопственост е во насока на постигнување хармонизација на легислативата односно хоризонтална усогласеност  на Законот за индустриска сопственост со Законот за иновациска дејност.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

      Предлогот за изменување и дополнување на Законот за индустриска сопственост не предизвикува фискални импликации врз  Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

    За спроведување на предложените измени и дополнувања на овој Закон не е потребно обезбедување на финансиски средства, ниту материјални обврски за одделни субјекти.

ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ИНДУСТРИСКА СОПСТВЕНОСТ
Член 1

Во Законот за индустриска сопственост (“Службен весник на Република Македонија” бр.21/09 и 24/11), по членот 8 се додава нов наслов и нов член 8а кои гласат:
“Права кои произлегуваат од иновациска дејност”

 Член 8а

(1) Пронајдокот создаден во високообразовна односно научно-истражувачка установа, како резултат на иновациска или развојна дејност, финансиран со средства од Буџетот на Република Македонија согласно Законот за иновациската дејност, припаѓа на високообразовната односно научно-истражувачката установа во која пронајдокот е создаден освен ако пред да започне проектот поинаку не е договорено. 

(2) Доколку пронајдокот создаден во установата целосно се финансира  од страна на нарачателот, правото на располагање со пронајдокот му припаѓа на нарачателот, освен ако поинаку не е договорено. Нарачателот не може да го спречи објавувањето на пронајдокот од страна на пронаоѓачот на начин што не ги попречува правата на интелектуална сопственост или потенцијалот за комерцијализација на пронајдокот.

(3) Доколку пронајдокот од ставот (1) на овој член е економски експлоатиран, пронајдувачот има право на надоместок во износ од најмалку 25% од вкупно остварениот приход кој установата го остварила со неговото комерцијално искористување. 

(4) Процентот од ставот (3) на овој член може да се менува со писмен договор помеѓу пронајдувачот и установата која остварила приход, при што процентот не може да биде помал од процентот утврден во став (3) на овој член. 

(5) Кога има повеќе учесници во проектот односно повеќе пронаоѓачи создале пронајдок, учеството во добивката се утврдува во зависност од нивниот поединечен придонес во нејзиното создавање согласно договор.”
Член 2

Во членот 33 по ставот (2) се додава став (3) кој гласи:

“(3) За правен следбеник на пронајдувачот се смета и високообразовна односно научно-истражувачка установа, во која е создадена иновацијата како резултат на иновациска или развојна дејност, финансирана со средства од Буџетот на Република Македонија, согласно Законот за иновациска дејност, освен ако пред да започне проектот поинаку не е договорено.” 

Член 3
Овој закон влегува во сила осмиот ден од денот на објавувањето во "Службен весник на Република Македонија".  

ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ИНДУСТРИСКА СОПСТВЕНОСТ

I. објаснување на содрЖината на одредбите на предлог законот
Членот 8a го уредува правото на пронајдок кое произлегува од иновациската дејност согласно Законот за иновациската дејност, создаден во високообразовната односно научно-истражувачката установа како резултат на иновациска или развојна дејност, односно уредува дека  правото на пронајдокот и припаѓа на високообразовната односно научно - истражувачката установа во која пронајдокот е создаден.
Во членот 33 став 3 се врши дополнување на поимот правен следбеник во насока на тоа дека под поимот правен следбеник се подразбира и високообразовна односно научно - истражувачка установа, во која е создаден пронајдокот како резултат на иновациска или развојна дејност, финансирана со средства од Буџетот на Република Македонија. 

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените измени и дополнувања на овој закон се во насока на  усогласување со Законот за иновациска дејност односно во насока на вградување на правилата за иновациската дејнот во одредбите на Законот за индустриска сопственост. 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

   Со предложените измени и дополнувања на Законот ќе се постигне хармонизирање на законите на национално рамниште и тоа на Законот за индустриската соптвеност со Законот за иновациска дејност и ќе се даде можност за создавање на ефективен систем за иновации преку вградување на правата кои произлегуваат од иновациската дејност.   

ТЕКСТ НА ОДРЕДБИТЕ НА ЗАКОНОТ ЗА ИНДУСТРИСКА СОПСТВЕНОСТ 
ШТО СЕ ИЗМЕНУВААТ И ДОПОЛНУВААТ

Правен следбеник на пронајдувачот
Член 33
(1)  Правниот следбеник на  пронајдувачот е  правно или  физичко лице  чие признавање на правото на патент се темели врз закон, правна работа, наследување и судска одлука.

(2) Работодавецот се смета за правен следбеник на пронајдувачот кога врз основа на закон или договор за работа му припаѓа правото на стекнување патент за пронајдок создаден во рамките на работниот однос на пронајдувачот.

